
  
  

सभी पंचायतों में पुस्तकालय वाला देश का पहला ज़िला बना पूर्णिया

चर्चा में क्यों?
हाल ही में बिहार का पूर्णिया ज़िला देश का ऐसा प्रथम ज़िला बन गया है, जहाँ की सभी ग्राम पंचायतों में शिक्षा विभाग के सहयोग से दान में प्राप्त
किताबों से पुस्तकालय खोले गए हैं।

प्रमुख बिंदु
पूर्णिया के ज़िलाधिकारी राहुल कुमार की पहल पर ज़िले में 25 जनवरी से किताब दान अभियान चल रहा है, जिसकी शुरुआत केनगर प्रखंड की परोरा
पंचायत से की गई थी।
इस अभियान के तहत ज़िले की सभी पंचायतों में पुस्तकालय खोले जा चुके हैं।
ध्यातव्य है कि इस अभियान के तहत खोले गए पुस्तकालयों का निरीक्षण 29 सितंबर, 2021 को नीति आयोग की एक टीम के द्वारा भी किया गया
है।
इस अभियान से साक्षरता के मामले में पिछड़े इस ज़िले में शिक्षा को बढ़ावा मिलने की आशा है।

